
Nastavni predmet Anatomija i gnatologija se podučava i uči kako bi učenici stekli temeljna znanja o ljudskom 
tijelu i zdravlju, što ih priprema  za buduće karijere u medicinskim i stomatološkim strukama. Podučavanjem i 
učenjem gradiva iz nastavnog predmeta Anatomija i gnatologija stiču se zdrave životne navike, tako što učenici 
postaju svjesni zdravlja i sprečavanja bolesti, te se kod učenika razvijaju analitičke vještine kroz razumijevanje 
složenih odnosa između struktura u usnoj šupljini i njihovog uticaja na zdravlje. Nastavni predmet povezuje 
biologiju, hemiju i fiziologiju, podstičući učenike da prirodne nauke razumiju kao međusobno povezane naučne 
discipline. Podučavanje i učenje gradiva iz nastavnog predmeta Anatomija i gnatologija može pomoći u 
utvrđivanju ranih znakova ortodontskih i drugih nepravilnosti, čime se mogu spriječiti ozbiljnije komplikacije. 
Podučavanjem i učenjem gradiva iz nastavnog predmeta Anatomija i gnatologija kod učenika se razvija 
zdravstvena pismenost, empatija, te odgovornost prema sebi i drugima, što im pomaže da razumiju značaj 
čuvanja i unapređenja zdravlja, oralnog zdravlja, sprečavanja i suzbijanja bolesti, te održavanja lične higijene 
koje uključuje i higijenu radne sredine i sredine boravka. Analiza građe i funkcije tijela, kao i proučavanje 
kompleksnih odnosa u gnatologiji navodi učenike i daje uvid u povezanost između biologije, hemije i medicine.  
Svrha učenja i podučavanja nastavnog predmeta je razumijevanje ljudske anatomije i oralnog zdravlja, što 
pomaže u razumijevanju vlastitog tijela, zdravlja, zagriza i njegovog uticaja na cjelokupno zdravlje. 
Podučavanjem i učenjem gradiva iz nastavnog predmeta Anatomija i gnatologija razvijaju se tehnološke 
kompetencije, kompetencije učiti kako učiti, digitalne kompetencije kroz upotrebu informacija, socijalne i 
građanske kompetencije, te osjećaj za inicijativu i poduzetništvo. Specifične znanja i vještine uključuju 
sposobnost prepoznavanja anatomskih struktura, viličnih struktura i dijelova viličnog zgloba, razumijevanje 
anatomske nomenklature i osnova anatomije ljudskog tijela. 
Savremena koncepcija učenja i podučavanja Anatomije i gnatologije naglašava aktivno učenje zasnovano na 
istraživanjima, korištenje tehnologije i modela, a fokus je na razumijevanju i razmjeni informacija. Nastavni 
predmet pripada području medicine, stomatologije i zdravstva, a podučava se i uči u zubotehničkim školama. 
 
 
 
 
 
 
 
 
 
 
 
 
 
 
 
 
 
 
 

 

 

       PK1 – Opis nastavnog predmeta 

Kroz nastavni predmet potrebno je težiti ka ostvarivanju sljedećih ciljeva: 

 Razumijevanje anatomske strukture ljudskog tijela i njegove funkcije, što podrazumijeva  da učenici 

shvataju značaj anatomije i njenu povezanost s drugim prirodnim naukama. 

 Ovladavanje medicinskim terminima vezanim za nastavni predmet, što podrazumijeva zdravstvenu 

pismenost i pravilnu interpretaciju medicinskih termina. 

 Formiranje pozitivnih osobina ličnosti, kao što su odgovornost, organiziranost, komunikativnost, 

tačnost i preciznost. 

 

 

 

 

 

 

 

 

 

 

 

 

 

 

 

 

 

 

 

 

 

 

           PK2 – Ciljevi učenja i podučavanja 

U predmetnom kurikulumu nastavnog predmeta Anatomija i gnatologija definisane su dvije oblasti: 

A. Anatomija ljudskog tijela 

B. Gnatologija 

 

 

 

 

 

  

 

 

 

 

 

 

 

 

 

 

  
 

 

A. Anatomija ljudskog tijela 

Ova oblast obuhvata proučavanje struktura ljudskog tijela, uključujući organske 

sisteme i njihovu funkciju. Učenici će biti upoznati sa osnovnim terminima u 

anatomiji, anatomskim varijacijama i međusobnoj zavisnošću organskih sistema. 

 

    

B.     Gnatologija 

Ova oblast je fokusirana na proučavanje anatomije i funkcija nervnih struktura, 

uključujući vilice, zube, temporomandibularni zglob, mišiće i nervi. Učenici će 

istraživati kako ovi dijelovi utiču na funkciju žvakanja, govora i estetike, kao i 

eventualne poremećaje i njihovu terapiju. 

 

      PK3 – Oblasna struktura predmetnog        
kurikuluma 

A 

Anatomija ljudskog tijela 

Ishodi učenja  

A.I.1 Primjenjuje 

anatomsku nomenklaturu 

u opisu i interpretaciji 

anatomskih struktura i 

njihovih funkcionalnih 

odnosa, koristeći latinski 

jezik za precizno 

imenovanje i razlikovanje 

struktura. 

 

A.I.2 Povezuje znanja o 

građi i funkciji koštanog 

sistema, u kontekstu 

njihovog značaja za 

pravilno držanje tijela, 

kretanje i biomehaničke 

procese organizma, kao i 

sa kliničkim stanjima i 

mogućim povredama. 

 

A.I.3 Upoređuje različite 

vrste zglobova prema 

funkciji i pokretljivosti. 

     

A.I.4 Upoređuje različite 
vrste mišića u odnosu na 
njihovu građu i funkciju. 

 

 

A.I.5 Objašnjava 
povezanost funkcije srca, 
cirkulacije krvi i limfnog 

Indikatori 
 
A.I.1.1 Razlikuje osnovne anatomske ravni i položaje  pri posmatranju ljudskog 
tijela. 
A.I.1.2  Primjenjuje latinske anatomske termine u pisanju i govoru. 
A.I.1.3 Opisuje položaj i odnose anatomskih struktura koristeći pojmove 
anatomske nomenklature. 

 
 
 
 
 
 
 
A.I.2.1 Razlikuje dijelove lobanje i vrste kostiju glave. 
A.I.2.2 Opisuje građu i dijelove kičmenog stuba i grudnog koša. 
A.I.2.3 Analizira dijelove ramenog obruča, gornjih i donjih udova. 
A.I.2.4 Povezuje anatomske karakteristike koštanog sistema s osnovnim 
biomehaničkim principima pokreta. 
A.I.2.5 Prepoznaje najčešće kliničke poremećaje i povrede povezane s 
koštanim sistemom. 
 
 
 
 
A.I.3.1 Razlikuje nepokretne od pokretnih spojeva. 
A.I.3.2 Opisuje dijelove zgloba.   
A.I.3.3 Povezuje strukturu zgloba s funkcijom kretanja. 

 
 
A.I.4.1 Opisuje mišić kao organ od drugih tkiva u organizmu. 
A.I.4.2 Opisuje vrste mišića i njihovu građu. 
A.I.4.3 Opisuje pomoćne organe mišića. 
A.I.4.4 Povezuje strukturu mišića sa pojmom kontrakcije. 
 
 
A.I.5.1 Opisuje građu srca. 
A.I.5.2 Objašnjava mehanizam srčane funkcije. 

Srednje I 

Godine učenja i podučavanja nastavnog predmeta: 1 

        PK4 – Odgojno-obrazovni ishodi 

sistema, u održavanju 
homeostaze  i odbrane 
organizma. 

 

A.I.6 Objašnjava 
povezanost građe i 
funkcije disajnog sistema 
u procesu razmjene 
gasova i procjenjuje 
faktore koji utiču na 
efikasnost disanja. 

 

A.I.7. Objašnajva 
povezanost građe i 
funkcije probavnog 
sistema, ukazujući na 
faktore koji utiču na 
probavu. 

 

A.I.5.3 Razlikuje veliki i mali krvotok. 
A.I.5.4 Objašnjava osnovne funkcije limfnog sistema. 
 
 
 
A.I.6.1 Objašnjava mehanizam disanja. 
A.I.6.2 Identifikuje organe disajnog sistema prema položaju. 
A.I.6.3 Povezuje građu pluća s razmjenom gasova. 
A.I.6.4 Dovodi u vezu uticaj različitih faktora na efikasnost disanja. 
A.I.6.5 Povezuje disanje sa zdravljem organizma. 
 
 
 
 
A.I.7.1 Vizuelizira građu probavnog sistema pomoću digitalnih prikaza, modela 
i ilustracija. 
A.I.7.2 Identifikuje organe  prema položaju i funkciji u probavnoj cijevi 
A.I.7.3 Određuje položaj probavnih organa na modelu. 
A.I.7.4 Objašnjava funkcije jetre i gušterače. 
A.I.7.5 Dovodi u vezu uticaj različitih faktora na efikasnost probave. 
 

KLJUČNI SADRŽAJI:  

Anatomska nomenklatura; anatomske ravni; kičmeni stub; grudni koš; rameni obruč; karlični pojas; gornji i 
donji ekstremiteti; nepokretni spojevi; zglobovi; kretnje u zglobu; nervni mišići; mimični mišići; 
kontraktibilnost; srce; plućna arterija; aorta; vene; limfa; limfni sudovi; limfoidni organi; nos; sinusi; ždrijelo; 
grkljan; dušnik; dušnice; pluća; fiziologija disanja; dijafragma; usna šupljina; jezik; pljuvačne žlijezde; jednjak; 
želudac; tanko crijevo; debelo crijevo; varenje; resorpcija; jetra; pankreas. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i poučavanja tematske cjeline – metodičke smjernice  
 

Sugeriše se analiziranje dijelova tijela i organskih sistema pomoću anatomskih modela kao što su model 
kostura, 3D prikaze i posteri. Učenici koriste digitalne alate i aplikacije, a kroz grupni rad ili rad u paru učenici 
uvode latinske pojmove kroz kvizove ili vježbe spajanja pojmova. U podučavanju nastavnik treba povezati 
anatomske strukture sa zdravstvenim stanjima, jer učenici na taj način postaju zainteresiraniji i lakše se 
uključuju u diskusiju (npr. kako povreda određenog dijela tijela ili bolest nekog organa utiče na funkciju 
organizma). 
Nastavnik teoretski objašnjava funkciju i građu organa koristeći modele, makete ili videozapise. Crtanjem i 
označavanjem dijelova tijela, korištenje anatomske literature, slika, 3D modela i anatomskih prikaza pomaže 
učenicima da vizuelizuju ljudski organizam, unutrašnje organe i njihove funkcije. Ovo omogućava učenicima 
da se upoznaju s osnovnim anatomskim strukturama, kao što su: kosti, mišići, zglobovi, krvni sudovi  i organi. 
Da bi se svi ishodi učenja uspješno ostvarili, važno je koristiti raznovrsne didaktičke i metodičke strategije 
koje će učenicima omogućiti aktivno učenje, povezivanje znanja i praktično razumijevanje sadržaja, kao na 
primjer postaviti probleme iz stomatološke prakse (npr. kako građa vilice utiče na funkciju žvakanja) i 
motivisati učenike da istražuju odgovore. Učenici mogu proučavati modele lobanje i vilice ili praviti 
prezentacije o anatomskim i funkcionalnim aspektima gnatologije. 
Nastavnik može koristiti 3D modele lobanje, digitalne simulacije i zube od voska kako bi učenici praktično 
razumjeli odnose između anatomije i funkcije. Korištenje anatomskih aplikacija (npr. 3D Human Anatomy) 
za istraživanje struktura glave i vrata i edukativnh klipova o žvakanju, zagrizu, položaju zuba i problemima s 
temporomandibularnim zglobom. Zbog toga se preporučuje: 

 učenje u kontekstu - Učenici bolje pamte kada razumiju zašto nešto uče – povezuju gradivo sa 
svakodnevnim životom (npr. pokreti zglobova pri hodanju, disanje pri fizičkom naporu, varenje 
hrane). 

 korištenje stručne terminologije uz vizuelnu podršku - Latinska terminologija se bolje usvaja ako se 
koristi uz slike, modele, dijagrame i praktične primjere. 

 povezivanje anatomije i fiziologije - Svaka struktura se odmah povezuje s funkcijom – npr. “Rebra – 
zaštita pluća i pomoć pri disanju. 

Sugerišu se metodičke preporuke: 
a) Demonstracije i vizuelizacija: 

 modeli ljudskog tijela i skeleta: za imenovanje kostiju, zglobova, mišića 

 poster-dijagrami i digitalne 3D aplikacije: za prikaz organa i sistema 

 video materijali i animacije: prikaz krvotoka, disanja, varenja i kontrakcije mišića. 
b) Aktivno učenje: 

 praktične vježbe: npr. učenici pokazuju pokrete u zglobovima na sopstvenom tijelu 

 rad u parovima i grupama: pomaže učenicima da zajedno uče i razmjenjuju znanja (npr. zajedničko 
imenovanje dijelova skeleta ili praćenje toka krvi) 

 igre i kvizovi s latinskim nazivima: kao zabavan način za učenje stručne terminologije. 
c) Projektni zadaci: 

 izrada plakata o sistemima organa 

 istraživački radovi: npr. kako funkcioniše digestivni sistem ili kako srce pumpa krv 

 simulacije toka krvi ili varenje. 
 
 
2. Mogućnosti ostvarenja međupredmetne povezanosti -međupredmetne korelacije 

 Biologija - povezivanje građe i funkcije organa s biološkim procesima, npr. fotosinteza/disanje, 

homeostaza i sl. 

 Hemija - razumijevanje biohemijskih procesa (enzimi, metabolizam i sl.); elektrohemijski procesi u 

nervima i mišićima (akcijski potencijal) 

 Informatika - korištenje digitalnih alata za učenje 

 Tjelesni i zdravstveni odgoj - razumijevanje rada mišića i sistema za kretanje tokom vježbanja; 

promocija zdravih stilova života. 

    

   3. Mogućnosti odgojnog djelovanja i razvoja ključnih kompetencija: 

 Prirodno naučna kompetencija - Učenici razumiju, primjenjuju i povezuju znanja iz prirodnih nauka 

u kontekstu struke, a to im pomaže da razumiju  anatomiju i funkcije ljudskog organizma, što je 

osnova za dalji stručni razvoj. 

 Učenici razvijaju odgovornost za vlastito zdravlje postajući promotori zdravih životnih navika 

(pravilna ishrana i izbjegavanje konzumacije šećera, nekorištenje cigareta i sl.) 

 Komunikacijske i jezičke kompetencije - Učenici razvijaju sposobnost jasnog izražavanja na 

maternjem jeziku i objašnjavanja stručnih pojmova na latinskom jeziku. 

 Socijalne i građanske kompetencije - Rad u grupi razvija timski duh, toleranciju i saradnju. 

 Digitalne kompetencije - Korištenje digitalnih alata i aplikacija za učenje, pretraživanje stručnih 

izvora. 

 Učiti kako učiti - Razvijanje sposobnosti povezivanja znanja, te samostalno istraživanje. 

B 
Gnatologija 

B.II.1 Objašnjava anatomske 
strukture žvačnog sistema. 

 

 

B.II.2 Objašnjava funkciju 
žvačnog sistema. 

 

 

B.II.3 Objašnjava pojavu 
okluzije i artikulacije, vrste 
okluzije i njen razvoj. 

 

 

B.II.4 Objašnjava patološke 
promjene u gnatološkom 
sistemu. 

 

 

 

B.II.5 Otkriva principe 
okluzije  u  fiksnim 
protetskim nadoknadama. 

 

B.II.6 Otkriva principe 
okluzije u mobilnim 
protetskim nadoknadama 

 

 

B.II.1.1  Objašnjava ulogu pojedinačnih struktura u procesu žvakanja. 

B.II.1.2  Opisuje funkcije žvačnih i pomoćnih mišića. 

B.II.1.3 Objašnjava strukturu i ulogu potpornog aparata zuba. 

 

B.II.2.1 Opisuje funkcionalne odnose između gornje i donje vilice. 

B.II.2.2 Objašnjava funkciju žvakanja, vrste i karakteristike zagriza. 

B.II.2.3 Analizira ulogu žvačnog sistema u govoru. 

B.II.2.4 Razlikuje fiziološke i patološke funkcije žvačnog sistema. 

 

B.II.3.1 Razlikuje statičku i dinamičku okluziju. 

B.II.3.2 Objašnjava značaj kontaktnih tačaka u interkuspidalnom položaju. 

B.II.3.3 Opisuje Speeovu i Wilsonovu krivulju. 

B.II.3.4 Opisuje pojavu artikulacije, vodeći računa o radnoj i neradnoj 

strani, te protruzijskim kontaktima. 

 

B.II.4.1 Razlikuje etiologiju i simptomatologiju različitih poremećaja u 

viličnom zglobu. 

B.II.4.2 Objašnjava patofiziološke mehanizme nastanka okluzalnih trauma i 

njihov uticaj na parodonciju. 

B.II.4.3 Povezuje uticaj sistemskih bolesti i razvoj patoloških promjena u 

žvačnom sistemu. 

 
B.II.5.1 Objašnjava važnost okluzije za stabilnost i funkciju krunica. 
B.II.5.2 Opisuje planiranje okluzalnih kontakata kod mostova. 
B.II.5.3 Razlikuje idealne i nepovoljne okluzalne kontakte u fiksnim 
protetskim nadoknadama 
B.II.5.4 Povezuje okluziju i dugotrajnost fiksnih protetskih nadoknada. 
 
B.II.6.1 Opisuje uspostavljanje okluzije kod mobilnih protetskih 
nadoknada. 
B.II.6.2 Razlikuje koncepte okluzije kod mobilnih protetskih nadoknada. 
B.II.6.3 Povezuje pravilnu okluziju s udobnošću i funkcijom protetskih 
nadoknada. 

KLJUČNI SADRŽAJI:   

Temporomandibularni zglob; žvačni mišići; potporni aparat zuba; pokreti donje vilice; žvakanje i faze 
žvakanja; gornja vilica; donja vilica; funkcija donje vilice; vilični zglob; žvakanje; pljuvačka; okluzija; 
okluzalni odnosi; artikulacija. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice 

Srednje II 

Godine učenja i podučavanja nastavnog predmeta: 2 

Opće metodičke smjernice: 
1) Povezivanje teorije i prakse - treba osigurati jasnu vezu između teoretskih koncepata i njihove praktične 
primjene. Koristiti primjere iz prakse i demonstracije. 
2) Aktivno učenje - podsticati učenike na aktivno učestvovanje kroz diskusije, analizu i prezentacije. 
3) Vizuelizacija - koristiti vizuelna pomagala kao što su sheme, crteži, videozapisi, animacije i modeli, radi 
lakšeg razumijevanja složenih pojmova u gnatologiji. 
4) Postepeno građenje znanja od jednostavnih pojmova ka složenijim konceptima okluzije i patologije. 
5) Prilagoditi nastavne metode različitim stilovima i predznanjima učenika. 
Specifične metodičke smjernice: 
1 )Koristiti anatomske modele lobanje, vilica i zuba za demonstraciju i vježbu prepoznavanja struktura. 
2) Izraditi shematske prikaze i crteže pojedinih dijelova žvačnog sistema. 
3) Koristiti digitalne alate i 3D animacije za vizualizaciju složenih gnatoloških odnosa. 
4) Podsticati učenike da povezuju stečena znanja i vještine s vlastitim iskustvima (npr. osjećaj u mišićima 
tokom žvakanja). 
5) Koristiti artikulatore za demonstraciju različitih okluzalnih odnosa i kontaktnih tačaka. 
6) Koristiti primjere krunica i mostova na modelima kako bi se ilustrovali principi okluzalnog dizajna. 
7) Ispitivati važnost pravilnih okluzalnih kontakata za funkciju i dugotrajnost fiksnih i mobilnih protetskih 
nadoknada. 
8) Navoditi učenike na razmišljanje o potencijalnim problemima koji mogu nastati zbog nepravilne okluzije. 
Ove smjernice omogućavaju da nastava bude usmjerena na postizanje definisanih ishoda učenja. 

2. Mogućnost ostvarivanja međupredmetne povezanosti - međupredmetna korelacija 

Međupredmetna povezanost omogućava bolje razumijevanje gradiva kroz povezivanje znanja iz različitih 
oblasti: 
Biologija - Međupredmetna povezanost s Biologijom može se ostvariti kroz proučavanje ljudskog organizma 
i njegovih funkcionalnih sistema. Anatomija zuba i žvačnog sistema može se povezati s osnovnim biološkim 
principima o ljudskom tijelu, kao što su funkcija sistema organa, uloga mišića i zglobova, kao i proces rasta 
i razvoja. 
Laboratorijska fiksna protetika - Gnatologija je osnova za razumijevanje principa planiranja i izrade svih 
protetskih radova. 
Hemija - Učenje o hemijskoj strukturi zuba i procesima mineralizacije zubnih tkiva (poput stvaranja zubne 
gleđi) može biti povezano s osnovnim hemijskim principima, poput reakcija stvaranja kristala, pH ravnoteže 
u usnoj šupljini i uticaja hrane na zdravlje zuba. 
Fizika - Fizika se može povezati s Gnatologijom kroz analizu pokreta donje vilice i fizičkih principa koji 
upravljaju žvačnim procesima, uključujući sile koje djeluju na zube i zglobove. Također, biološki procesi, kao 
što je žvakanje, mogu se objasniti kroz mehaničke zakone, koji omogućavaju pravilnu funkciju žvačnog 
sistema. 
Povezivanjem sadržaja Gnatologije s ovim nastavnim predmetima, učenici će biti bolje pripremljeni za 
praktični rad u zubotehničkoj laboratoriji, jer će steći kompletnije razumijevanje funkcije i disfunkcije 
žvačnog sistema. 
 

3. Mogućnost odgojnog djelovanja i razvoja ključnih kompetencija 

Mogućnosti odgojnog djelovanja: 

 Podsticanje saradnje i timskog rada - učenici radeći u grupama uče kako efikasno komunicirati i 
doprinositi u ostvarivanju zajedničkog cilja. 

 Razvijanje strpljenja  i upornosti - savladavanje složenih koncepata i tehnika u gnatologiji zahtijeva 
strpljenje i upornost. Učenici uče kako se nositi s izazivima, ne odustajati pred preprekama i ustrajati 
u postizanju ciljeva. 

Razvoj ključnih kompetencija: 

 Prirodno-naučna kompetencija - omogućava učenicima da bolje razumiju fiziološke procese u  
stomatognatom sistemu, te ih podstiče da primjenjuju naučne metode kao što su posmatranje, 
analiziranje i zaključivanje. 

 Učiti kako učiti - samostalno istraživanje anatomskih struktura, fizioloških procesa i okluzalnih 
principa podstiče sposobnost samostalnog učenja. Učenici postaju aktivni učesnici u vlastitom 
obrazovanju. 

 Jezička kompetencija - učestvovanje u raspravama, prezentovanju ideja i saradnja s drugima razvija 
jezičko-komunikacijske vještine, jer učenici uče kako jasno izraziti svoje mišljenje i razumjeti 
perspektive drugih. Upotrebu i razumijevanje stručnih naziva na latinskom jeziku doprinosi razvoju 
ove kompetencije. 

 Digitalna kompetencija - korištenje digitalnih alata za vizuelizaciju anatomskih struktura, simulaciju 
okluzalnih odnosa i pristup relevantnim informacijama razvija digitalnu kompetenciju kod učenika. 

 Jezička kompetencija - podrazumijeva razvijanje jezičkih vještina kroz pravilno izražavanje na 
maternjem jeziku. 

Učenje i podučavanje treba biti motivirajuće. To podrazumijeva korištenje i postavljanje jasnih ciljeva učenja, 
gdje će nastavnik jasno na početku svake nastavne teme objasniti učenicima šta će učiti, zašto je to važno i 
kako će se vrednovati njihov napredak. Na početku svake teme treba provesti kratku diskusiju kako bi se otkrilo 
početno znanje učenika. Pitanja mogu biti otvorenog tipa ili, kao dodatni alati mogu se koristiti mentalne 
mape, kao i kvizovi o anatomskim strukturama. 3D animacije koje prikazuju složene procese, kao što su 
funkcije temporomandibularnog zgloba  ili mehanizam žvakanja, su koristan alat u nastavnom procesu. 
Organizacija informacija u vizuelne strukture pomaže učenicima da povežu pojmove, a učenici mogu koristiti 
anatomske atlase za samostalno istraživanje. Ukoliko je moguće, u proces podučavanja treba uvesti seciranje 
životinjskih organa, što  omogućava učenicima bolju percepciju oblika i anatomske strukture. Savremene 
digitalne tehnike i alati su neophodni i trebaju biti pristupačni učenicima u procesu učenja. Korištenje aplikacija 
(Visible Body ili Dental Anatomy 3D) omogućava učenicima interaktivno istraživanje anatomije. Moguće je 
eksperimentalnim radom koristeći jednostavne metode, da učenici proučavaju, na primjer, koji mišići 
učestvuju u pokretanju vilice ili kako pomisao na hranu dovodi do lučenja pljuvačke. Učenici trebaju raditi u 
grupi i rješavati zadatke prilagođene nivou znanja. Prije svega, treba koristiti anatomske modele lobanje, vilice, 
skeleta cijelog tijela, što pomaže učenicima da vizueliziraju strukture i odnose među njima. Savremene 
digitalne tehnike i alati su neophodni i trebaju biti pristupačni učenicima u procesu učenja.  
Naglasak uvijek treba biti na aktivnom učenju i angažovanju učenika. Učenik treba da je odgovoran, što znači 
da ispunjava svoje obaveze i izvršava zadatke, koristi vrijeme na času za rad, učenje i radove u skladu s 
dogovorom, poštuje rokove, preuzima odgovornost za vlastito učenje i ponašanje u školskom okruženju.  
Nastavnik bi trebao da bude slobodan da bira sadržaj, materijale i načine podučavanja u skladu potrebama, 
mogućnostima i interesovanjima učenika što dovodi do ostvarivanja ishoda učenja.    
  

        PK5 – Učenje i podučavanje 

Pri praćenju i vrednovanju učenika preporučuje se: 

VREDNOVANJE ZA UČENJE  

U nastavi Anatomije i gnatologije predstavlja pristup u kome se kontinuirano prikupljaju informacije o tome 

kako učenici usvajaju znanja u vezi s anatomijom čovjeka, te prirodnoj okluziji i planskoj rekonstrukciji okluzije 

koja se zasniva na znanjima anatomije i fiziologije stomatognatog sistema.Te informacije se koriste za davanje 

povratnih informacija učenicima, kako bi im se pomoglo da prepoznaju nedostatke u znanju, razumijevanju i 

praktičnim vještinama, ali i da dobiju jasne smjernice kako te nedostatke mogu prevazići. Na taj način učenici 

postaju aktivniji učesnici vlastitog procesa učenja, jer razumiju šta se od njih očekuje, gdje se trenutno nalaze 

i kako mogu napredovati ka željenim postignućima, na primjer tačnoj identifikaciji i topografiji nekog organa, 

analizi građe viličnog zgloba ili primjeni stručne terminologije. 

Može se koristiti  “3-2-1” metoda, kada učenici na kraju čas zapisuju tri stvari koje su naučili, dvije koje su im 

bile zanimljive i jedno pitanje koje im je ostalo nejasno. 

Učenici od nastavnika dobijaju detaljnu povratnu informaciju o tome šta su dobro uradili, gdje su pogriješili i 

zašto, te kako mogu poboljšati svoje razumijevanje. Ako većina učenika pokazuje poteškoće s određenom 

temom, nastavnik treba ponoviti gradivo koristeći efikasnije metode podučavanja. 

Istovremeno, vrednovanje naučenog daje nastavniku uvid u to koliko su nastavne metode i strategije 
djelotvorne, pa ih može prilagoditi prema potrebama učenika (uvođenjem dodatnih vizuelnih 
prikaza,digitalnih modela ili individualiziranih zadataka. 
Važno je naglasiti da vrednovanje za učenje ne rezultira ocjenom, već služi kao alat za podršku učenicima i 
unapređenje njihovog učenja. 
Ovaj način omogućava učenicima aktivno učešće u vlastitom učenju, povećava njihovu motivaciju i smanjuje 
stres. Također, omogućava nastavniku prilagođavanje metoda podučavanja kako bi svi učenici postigli željene 
ishode učenja. 
 
 VREDNOVANJE KAO UČENJE  
 
Učeniku može biti data mogućnost da sam sebe vrednuje, kako bi se razvila njegova samostalnost i 
samoregulacija  u učenju. Vrednovanje kao učenje podrazumijeva aktivno uključivanje učenika u proces 
vrednovanja kako bi razvili samosvijest o svom učenju i poboljšali vlastite strategije učenja. Učenici preuzimaju 
odgovornost za svoj napredak i koriste različite alate za samoprocjenu i vršnjačko vrednovanje. 
Strategije vrednovanja kao učenja 

1. Samovrednovanje – učenici procjenjuju vlastiti napredak. 
Učenici na kraju časa zapisuju: 

 Šta su danas naučili? 

 Šta im je bilo teško razumjeti? 

 Koja pitanja još imaju o temi? 
 
Nastavnik daje učenicima listu kriterija za uspješno usvajanje znanja (npr. „Mogu prepoznati glavne kosti 
lobanje i objasniti njihovu funkciju“) i učenici sami vrednuju svoje razumijevanje skalom od 1 do 5. 

PK6 – Vrednovanje u predmetnom kurikulumu 

Učenici na početku teme zapisuju: 

 Šta već znaju o određenoj temi (npr. građa zuba) 

 Šta žele naučiti 

 Na kraju, dopunjavaju šta su naučili. 
 

2. Vršnjačko vrednovanje – učenici vrednuju jedni druge 
Učenici razmjenjuju bilješke nakon časa i provjeravaju tačnost informacija. Mogu se raditi mini prezentacije u 
parovima, kada svaki učenik objašnjava ključne pojmove svom paru. Par postavlja dodatna pitanja i daje 
povratnu informaciju („Bilo mi je jasno ovo, ali bih volio da još objasniš…“). Nakon praktične vježbe (npr. 
prepoznavanje struktura na modelima), učenici u grupama komentarišu rad jedni drugima koristeći „tri plusa 
i prijedlog“ (tri stvari koje su bile dobre i jedan prijedlog za poboljšanje). Učenici, nakon vrednovanja, prave 
plan poboljšanja: Koje metode će koristiti za učenje? Kako će provjeriti da su zaista napredovali? Ovakav 
pristup omogućava učenicima aktivno uključivanje u proces vrednovanja, razvija njihovu sposobnost 
samostalnog učenja i povećava njihovu sigurnost u vlastite sposobnosti. Istovremeno, nastavnik dobija uvid u 
to kako učenici razmišljaju i kako može prilagoditi nastavu kako bi im pomogao u učenju. 
 
VREDNOVANJE NAUČENOG  

U nastavnom predmetu Anatomija i gnatologija predstavlja sistematski proces kojim se utvrđuje  u kojoj mjeri 
su učenici ostvarili planirane ishode učenja. Ono se najčešće provodi nakon završetka određene cjeline, s ciljem 
da se dokumentuju učenička postignuća i napredovanje, te da se to vrednuje prema utvrđenim kriterijima. 
Nastavnik samostalno određuje vrijeme i način provođenja vrednovanja, u skladu sa dinamikom rada, 
složenosti ishoda učenja i nivoom njihove ostvarenosti. Prije provođenja vrednovanja učenici se moraju 
upoznati sa ciljem vrednovanja, kriterijima, metodama i vremenom kada će se vrednovanje provesti. Time se 
osigurava transparentnost i osjećaj sigurnosti kod učenika. Vrednovanje treba biti takvo da se postignuće 
učenika vrednuje prema jasno definisanim i unaprijed poznatim nivoima ostvarenosti odgojno-obrazovnih 
ishoda. Ti kriteriji omogućavaju objektivnu i pravednu procjenu učeničkih znanja i razumijevanja, npr. 
sposobnost opisivanja pojedinih anatomskih sistema, tačnost identifikacije organa prema položaju i sistemu 
kome pripada, poznavanje fiziologije anatomskih sistema itd. 
Informacije prikupljene ovim vrednovanjem ne služe samo za ocjenjivanje, već se koristi i za planiranje daljih 

aktivnosti, uočavanje teškoća, prilagođavanje metoda poučavanja i pružanje dodatne podrške učenicima. 

 

 

 

 


